არაოფიციალური თარგმანი
არაოფიციალური თარგმანი

მონაწილის სახელმძღვანელო: გამარტივებული დისკუსია 
მისასალმებელი 
კეთილი იყოს თქვენი მობრძანება ქბრბ რეაგირების ექსპერტების საგნობრივ გაცვლითი პროგრამაზე. დასახელებული ღონისძიება განკუთვნილია იმისათვის, რომ მოხდეს ნებისმიერი ხარვეზისა და შეუსაბამობის იდენტიფიცირება, რომელიც შესაძლოა არსებობდეს ქბრბ-ს რეაგირების ამჟამინდელ გეგმაში; უმთავრესად ყურადღება გამახვილდება ოპერატიულ მოსაზრებებზე ან შესაძლებლობებზე, რომლებიც შესაძლოა საჭირო იყოს ქბრბ-ს ინციდენტისათვის საპასუხოდ. 
წარმოდგენილი სცენარი მიზნად ისახავს, რომ ასახოს რეალობა და მიემსგავსოს ქბრბ-ს შემთხვევას. დისკუსიის ნაწილი იყენებს სცენარს იმისათვის, რომ განახორციელოს მისიების დაგეგმვისა და განხორციელების პროცესის სხვადასხვა კომპონენტი. ძირითადი თემები მოიცავს: ოპერატიულ დაგეგმვას, საფრთხის იდენტიფიცირებას და შემთხვევის საპასუხო ოპერაციებს. წინამდებარე სახელმძღვანელოს შემდეგი ნაწილები ეძღვნება იმ ინფორმაციას, რომელიც მოგამზადებთ ამ ღონისძიებაში მონაწილეობის მიღებისათვის. 




მიზანი
დასახელებული ღონისძიების მიზანია დაეხმაროს საქართველოს რესპუბლიკას, ქბრბ რეაგირების გაუთვალისწინებელი გეგმების მომზადებაში, ქბრბ-ს საფრთხეების წინაშე მზაობაში, შემდეგი მეთოდებით: 
1. ქბრბ-ს ფართომასშტაბიან შემთხვევებზე რეაგირებისათვის საქართველოს სამოქალაქო და სამხედრო მორეაგირე ჯგუფების როლებისა და პასუხისმგებლობის განაწილების   და რესურსების განაწილების პროცესის დაზუსტებით; და
2. ნებისმიერი ხარვეზისა და შეუსაბამობის იდენტიფიცირებით, რომელსაც შესაძლოა ადგილი ჰქონდეს არსებულ რეაგირების გეგმებში ან სტანდარტულ ოპერაციულ პროცედურებში.  
ამოცანები
[bookmark: _GoBack]ღონისძიების ამოცანაა ყურადღება გაამახვილოს რეაგირების კონცეფციის გაგებაზე, შესაძლებლობების და შესრულების ხარვეზების იდენტიფიცირებაზე, ან/და განავითაროს რეაგირების ტაქტიკები, ტექნიკები და პროცედურები. დასახელებული ღონისძიების ამოცანები შემდეგია: 
1. ოპერატიული დაგეგმვა. რეაგირების გეგმების ადეკვატურობის შეფასება, დახმარებების მოთხოვნის მექანიზმების იდენტიფიცირება და შესაძლებლობების გეგმის იდენტიფიცირება იმ შემთხვევებთან მიმართებით, რომლებშიც ქიმიური აგენტი მონაწილეობს;
2. ქბრბ რეაგირება. სამხედრო ძალების შესაძლებლობების შეფასება ქბრბ რეაგირების გეგმების გააქტიურებისათვის, საფრთხეების იდენტიფიცირებისათვის, ადგილების შეფასებისათვის, და სამაშველო, შემსუბუქების, გაუვნებელყოფის და აღდგენითი ოპერაციების განხორციელებისათვის.  
მეთოდოლოგია
ღონისძიება განკუთვნილია იმისათვის, რომ იდენტიფიცირებულ იქნას და განვითარდეს ქბრბ რეაგირების იმპერატიული საკითხები და მოქმედებები; განსაკუთრებული მნიშვნელობა ენიჭება ოპერატიულ დაგეგმვას, შემთხვევაზე რეაგირების შესაძლებლობებსა და თავსებადობის მოსაზრებებს. აღნიშნულ ღონისძიებაში გათვალისწინებული სცენარი წარმოადგენს ჯგუფური დისკუსიების კონტექსტს. 
ყოველი დილა დაიწყება გახსნითა და ადმინისტრაციული შენიშვნებით. შენიშვნების შემდგომ, საგნობრივი ექსპერტები წარმოადგენენ თემატურ მოხსენებებს იმისათვის, რომ შეიქმნას ერთიანი საფუძველი დისკუსიებისთვის. მოდერატორი წარმოადგენს თემატური საკითხების მომხსენებლებს და მოხსენებების შემდეგ, მოდერატორი დაეხმარება მომხსენებლებს ხელი შეუწყონ მონაწილეთა მიერ კითხვების დასმას. 
მეოთხე დღე მოიცავს გასვლით, გაუვნებელყოფის ღონისძიებებს.
ღონისძიების საბოლოო დღე შედგება სცენარის საფუძველზე წარმოებული დისკუსიისაგან, რასაც მოყვება დასკვნითი შენიშვნები ხელმძღვანელობისგან და სერთიფიკატების გადაცემა დამსწრეთათვის.   


მონაწილეთა პასუხისმგებლობა
მომზადება
მონაწილეებმა მომზადება უნდა დაიწყონ წინამდებარე სახელმძღვანელოს განხილვითა და სცენარის მიმოხილვის წაკითხვით, რომელიც შემდგომ გვერდებზეა გადმოცემული. მონაწილეებმა უნდა იფიქრონ სიტუაციებზე, რომლებზეც  განუხორციელებიათ დაკვირვება და შეხვედრილან სავარჯიშოებისა და დისკუსიის ფარგლებში, ან იფიქრონ წინა კრიზისებზე რეაგირებაზე და აღნიშნული გამოცდილება როგორ ეხმიანება არსებულ ინტერესებს სცენართან დაკავშირებით. განიხილეთ წინა, ეფექტური რეაგირების მოქმედებების მისადაგების შესაძლებლობა, ასევე გამოწვევები, რომლებიც ბარიერებად შეიძლება იქცნენ ეფექტური, კარგად კოორდინირებული რეაგირებისთვის. 
აღნიშნული ღონისძიება არის ღია და უსაფრთხო სასწავლო გარემო. სხვადასხვა მოსაზრებები არის წახალისებული და მოსალოდნელი. დასახელებული ღონისძიება არის შესაძლებლობა იმისა, რომ განიხილოთ და წარმოადგინოთ მრავალი შესაძლებლობა და შესაძლო გადაჭრის გზა.
  მონაწილეებმა ასევე:
· უნდა შეაფასონ  ქვეყნის ან ორგანიზაციის შესაძლებლობები, რომლებიც შესაძლოა გამოყენებულ იქნეს, ან აქვს პოტენციალი, რომ გამოყენებულ იქნეს, რეაგირების ოპერაციების განხორციელებაში.
· უნდა მოახდინონ რეაგირების პოტენციური პრობლემების იდენტიფიცირება და განავითარონ გადაჭრის გზები პროფესიულ გამოცდილებაზე დაყრდნობით , ორგანიზაციის პერსპექტივიდან. 
· იდენტიფიცირება უნდა გაუკეთონ იმ მოთხოვნებსა და ნაკლოვანებებს რასაც შესაძლოა ადგილი ჰქონდეს ინციდენტის დროს;


როლები

ღონისძიების წარმატება ფუნდამენტურად დაკავშირებულია აქტიურ მონაწილეობასთან. ყოველი კანდიდატი წარადგენს უნიკალურ პერსპექტივას. მონაწილის მთავარი როლი არის გააზიაროს თავისი ცოდნა და გამოცდილება აქტიური ჩართულობით და წვლილი შეიტანოს დისკუსიების მიმდინარეობაში. 
ყოველი მონაწილე აღნიშნულ ღონისძიებას ასევე იყენებს როგორც სასწავლო გაკვეთილს. მაშინ როდესაც იდენტიფიცირებული იქნება გამოწვევები, რომლებიც დაკავშირებულია რეაგირების ოპერაციებთან, ყოველი მონაწილე წახალისებულია, რომ გააჟღეროს თავისი ინტერესები და ბერკეტები იმისათვის, რომ:
· დაიხვეწოს მისი გააზრება კრიზისებზე რეაგირების პროცესსა და პროცედურებზე;
· გაიღრმავოს ცოდნა იმ მეთოდებთან დაკავშირებით, რომლებიც გამოიყენება ქბრბ საფრთხეებზე რეაგირების დროს, როგორც ინდივიდუალურ ორგანიზაციებსა და მთავრობას შორის, ასევე საერთაშორისო საზოგადოების ყველა დონეზე კომუნიკაციის, თანამშრომლობისა და მხარდაჭერის წარმოებისთვის;
· გააზიაროს თავისი ცოდნა და გამოცდილება ისე, რომ ყველა მონაწილეს შეეძლოს ისწავლოს ერთმანეთისაგან. 




[bookmark: MODULE_1]სცენარი
თავი 1: რისკის იდენტიფიცირება და თავდაპირველი რეაგირება

0200
სასუქის მწარმოებელ საწარმოს უჩნდება ცეცხლი XXXX-ში. დასაქმებულებმა შეატყობინეს თავიანთ ხელმძღვანელობას საგანგებო სიტუაციის არსებობაზე და დაელოდნენ შემდგომ ინსტრუქციებს. ცეცხლი სწრაფად ვრცელდება საწარმოზე და დასაქმებულებს უჭირთ შემთხვევის ლოკალიზება.

0210
ხანძარი გადაიზრდება მასიურ აფეთქებაში, რომელიც დაახლოებით უდრის 2.2 ტრემორს რიხტერის სკალაზე. აფეთქება ანადგურებს დაწესებულებას და აზიანებს აფეთქებიდან 12 კილომეტრის დაშორებით მდებარე შენობებს. აფეთქება მყისიერად იმსხვერპლებს 8 დასაქმებულს და ჯანმრთელობას დაუზიანებს რამდენიმე სხვა ადამიანს ვინაიდან ცეცხლის ჩაქრობა ვერ ხერხდება.

0216
აფეთქებამ გამოიწვია კაუსტიკური სუნის მქონე კვამლი, რომელიც ვრცელდება დასახლებულ ტერიტორიაზე და მის გარშემო. ზოგიერთ მოქალაქეს, რომელმაც გაიღვიძა აფეთქების შედეგად, აღენიშნება გულმკერდის არეში ტკივილი; თვალების, ცხვირისა და ყელის გაღიზიანება; ასევე სუნთქვასთან დაკავშირებული პრობლემები. მათ ვისაც არ გაუგიათ აფეთქების შესახებ, ჯერ კიდევ სძინავთ.

0217
საგანგებო რეაგირების ძალისხმევა მიმართულია შემთხვევის ადგილისაკენ, მსხვერპლებს უწევენ სამედიცინო დახმარებას და უზრუნველყოფენ ტერიტორიის უსაფრთხოებას. 
კვამლი განაგრძობს გაფართოებას აფეთქების ადგილიდან, შესამჩნევად მიემართება XXXX ლოკაციის მიმართულებით. 
გადარჩენილი დასაქმებული სურათს უღებს ქარხანაზე გაჩენილ ხანძარს და ტვირთავს რამდენიმე ფოტოს სოციალურ ქსელებში. 

0229
ოფიციალური პირები ადასტურებენ, რომ ხანძარი გაჩნდა უნებლიედ და აცხადებენ, რომ მოხდა აფეთქება.



[bookmark: KEYISSUES_1][bookmark: _Toc164068005]მსხვერპლის შეჯამება:
· მსხვერპლის სავარაუდო რიცხვი - 65 
· გარდაცვლილთა სავარაუდო რიცხვი - 8

მთავარი საკითხები:

· სასუქის მწარმოებელ ქარხანას უჩნდება ცეცხლი და ფეთქდება, რაც იწვევს კაუსტიკური სუნის მქონე კვამლს. 
· დიდი რაოდენობის კვამლი ვრცელდება, ფარავს მიმდებარე დასახლებულ ტერიტორიას.
· დიდი რაოდენობის კვამლი მიემართება ROK შეიარაღებული ძალების ბაზისკენ.
· სამოქალაქო მორეაგირე ჯგუფები ცდილობენ ქიმიური დაწესებულების ხანძრის ჩაქრობას; გადარჩენილი დასაქმებული ტვირთავს შემთხვევის ფოტოს სოციალურ ქსელში. 
· ოფიციალური პირები ადასტურებენ, რომ ხანძარი გაჩნდა უნებლიედ და აცხადებენ, რომ მოხდა აფეთქება.


ᲗᲐᲕᲘ 1: ᲙᲘᲗᲮᲕᲔᲑᲘ ᲓᲘᲡᲙᲣᲡᲘᲘᲡᲐᲗᲕᲘᲡ 

1. [MOE 2.2.B] ქბრბ რეაგირებასთან მიმართებაში, რა ტიპის ურთიერთდახმარების შეთანხმებები არსებობს მომიჯნავე იურისდიქციების გათვალისწინებით?
2.  [MOE 4.10.B; 4.10.C] როგორ სრულდება რისკების ანალიზი პოტენციურად საშიში მასალებისადმი მოწყლვად საკითხებთან დაკავშირებით?  ვინ არის პასუხისმგებელი რისკების ანალიზზე, და როგორ ხდება შედეგების გადანაწილება შესაბამის მხარეებს შორის? როგორ ხდება  წინასწარ დაგეგმილი რისკების და სამიზნეების განხილვა და შეფასება?
3.  [MOE 4.10.D] როგორია გეგმის მიმართება საშიში მასალების წინასწარ იდენტიფიცირებულ და აღჭურვილ პერსონალთან, რომლებიც პასუხისმგებელნი არიან საშიში მასალების ინციდენტების შედეგად რეაგირებასა და საშიში მასალების ინციდენტების სწრაფ შეფასებაზე?
4. როგორ იქნება XXXX ინფორმირებული ქიმიურ ინციდენტთან დაკავშირებით სამხედრო ძალების ბაზასთან ახლოს? როგორ იქნება XXXX ინფორმირებული ინციდენტის შესახებ, რომელიც  XXXX დანადგარს დაემუქრება?
თუკი თქვენი გუნდი მოცემულ დროზე ადრე დაასრულებს კითხვებზე პასუხის გაცემას, გთხოვთ, წამოჭრათ თქვენი საკუთარი შეკითხვები და განაგრძოთ დისკუსია. 



ᲗᲐᲕᲘ 2: ᲗᲐᲕᲡᲔᲑᲐᲓᲘ ᲠᲔᲐᲒᲘᲠᲔᲑᲐ
[bookmark: _Toc312220941]0250
მორეაგირე ჯგუფები ადასტურებენ უწყლო ამიაკის არსებობას დიდი რაოდენობის კვამლში, რომელიც გამოიყო აფეთქების შედეგად. დაწესებულების გარშემო მცხოვრები მოსახლეობა ნებდება დაბინძურებულ კვამლს, ბევრი დაიღუპა ძილში.
დიდი რაოდენობის კვამლმა მიაღწია XXXX ბაზასთან, ამასთან, პოსტზე მყოფ სამხედროებს აღენიშნებათ სუნთქვასთან დაკავშირებული სირთულეები. 
მაშინ როდესაც მშვიდობიანმა მოსახლეობამ მოახდინა რეაგირება საგანგებო შეტყობინებებზე, ოფიციალური პირებისათვის რთული აღმოჩნდა ქიმიური შემთხვევის შესახებ ეფექტურად ეცნობებინათ მოსახლეობისთვის. ოფიციალური პირები მიაკუთვნებენ ამ სირთულეს დროის იმ პერიოდს, როდესაც დაწესებულების აფეთქება მოხდა.  
0300
ადგილობრივი საინფორმაციო ჯგუფები ავრცელებენ და ათავსებენ იმ ფოტოებს, რომელთა ატვირთვაც მოხდა სოციალურ ქსელებში. მედია საშუალებები შეცდომით ასახელებენ დაწესებულების ტიპს და ინფორმაციას დიდი რაოდენობით დაბინძურებული კვამლის თაობაზე. რამდენიმე საინფორმაციო მაუწყებელი ავრცელებს ურთიერთსაწინააღმდეგო ინფორმაციას, ზოგიერთი აფეთქებას უკავშირებს ტერორისტულ თავდასხმას. 
მსხვერპლის შეჯამება: 
· დაშავებულთა სავარაუდო რიცხვი - 350
· გარდაცვლილთა სავარაუდო რიცხვი -11 
[bookmark: KEYISSUES_2]მთავარი საკითხები: 
· დიდი რაოდენობის კვამლი აგრძელებს გავრცელებას შემთხვევის ადგილიდან; მორეაგირე ჯგუფები ადასტურებენ მასში უწყლო ამიაკის არსებობას.
· დიდი რაოდენობის კვამლმა მიაღწია XXXX-ის ბაზამდე და გავლენას ახდენს პოსტზე მყოფ სამხედროებზე.  
· ადგილობრივი საინფორმაციო ჯგუფები იდენტიფიცირებას ვერ უკეთებენ აფეთქების დეტალებს, ვრცელდება ურთიერთსაწინააღმდეგო ინფორმაციები შემთხვევის თაობაზე. 


ᲗᲐᲕᲘ 2: ᲙᲘᲗᲮᲕᲔᲑᲘ ᲓᲘᲡᲙᲣᲡᲘᲘᲡᲐᲗᲕᲘᲡ

1. როგორ შეატყობინებს და დააზუსტებს  XXXX თავის სამოქალაქო მორეაგირე ჯგუფებთან, რომ დაბინძურებულმა კვამლმა ბაზამდე მიაღწია? როგორ დაამყარებს კომუნიკაციას XXXX სამოქალაქო რეაგირების ორგანიზაციებთან?
2. თქვენს შესაბამის ორგანიზაციებში და ასევე, პოსტებზე, რა არსებული რესურსები არის ხელმისაწვდომი იმისათვის, რომ მოახდინოთ რეაგირება ქიმიურ დაწესებულებაში მომხდარ ინციდენტთან დაკავშირებით? რამდენად მაღალია თანამშრომლობის დონე სამხედრო და სამოქალაქო მორეაგირე ჯგუფებს შორის ქიმიური ინციდენტის შემთხვევაში? როგორ ხდება არსებული გეგმების საშუალებით რესურსების გაზიარება ერთობლივი რეაგირებისას?
3. [MOE 4.10.F] როგორ აერთიანებს გეგმები კოორდინაციის ინსტრუქციებს უწყებათაშორის და მხარდამჭერ  ფუნქციებთან?
4. როგორ ახერხებენ სამოქალაქო და სამხედრო მორეაგირე ჯგუფები ეფექტური მესიჯების სახით გადასცენ ინციდენტთან დაკავშირებული ინფორმაცია საზოგადოებას? როგორ ახერხებენ სამოქალაქო და სამხედრო მორეაგირე ჯგუფები ეფექტური მესიჯების სახით გადასცენ ინციდენტთან დაკავშირებული ინფორმაცია სხვა შესაბამის სააგენტოებს და ორგანიზაციებს? 
თუკი თქვენი გუნდი მოცემულ დროზე ადრე დაასრულებს კითხვებზე პასუხის გაცემას, გთხოვთ, წამოჭრათ თქვენი საკუთარი შეკითხვები და განაგრძოთ დისკუსია. 



შენიშვნა: არ გაავრცელოთ აღნიშნული დოკუმენტი ჩართული ინსტრუქტორების გუნდის ფარგლებს გარეთ ხელმძღვანელი ქვეყნის მკაფიო თანხმობის გარეშე.

